
Sindku : Avv. Dean Hili   Viċi Sindku : Omar Elaref Arab 
Kunsilliera : Désirée Vella Brincat, Charles Cesare u Raymond Lanzon 

Segretarju Eżekuttiv : Kevin Borg 

MINUTI 

Laqgħa tal-Kunsill Lokali Pembroke 

TMINN LEĠISLATURA 

Laqgħa Numru 06/2019 

Il-Ġimgħa 18 ta’ Ottubru, 2019 

Il-Kunsill Lokali Pembroke ltaqa’ fl-Uffiċċju Amministrattiv tiegħu li jinsab fl-indirizz Triq 
Alamein, Pembroke, fil-5:00 ta’ wara nofsinhar. 

PREŻENTI: 

Dean Hili – Sindku 
Omar Elaref Arab – Viċi Sindku 
Désirée Vella Brincat – Kunsillier 
Charles Cesare – Kunsillier 
Raymond Lanzon – Kunsillier 

ASSENTI b’APOLOĠIJI (Skont Ordni Permanenti 14A (3): 

Ħadd 

ASSENTI 

Ħadd 

UFFIĊJAL PREŻENTI: 

Kevin Borg – Segretarju Eżekuttiv 

Minuti 

Is-Sindku Dean Hili ppresjeda l-laqgħa. 

 

06.1 Qari tal-ittri ta’ apoloġiji. 

06.1.1 Is-Sindku Dean Hili nforma lill-Kunsill li ma kien hemm ebda talba ta’ 
apoloġija. 

 

06.2 Kunsiderazzjoni u Approvazzjoni tal-Minuti 04/K8/2019. 

06.2.1 Is-Sindku Dean Hili ippropona l-approvazzjoni tal-Minuti referenza 
04/K8/2019 kif ippreżentati. 

06.2.2 Il-Kunsillier Charles Cesare issekonda. 

06.2.3 Il-Kunsill qabel unanimament. 

 

06.3 Kunsiderazzjoni u Approvazzjoni tal-Minuti 05/K8/2019. 

06.3.1 Is-Sindku Dean Hili ippropona l-approvazzjoni tal-Minuti referenza 
05/K8/2019 kif ippreżentati. 

06.3.2 Il-Kunsillier Charles Cesare issekonda. 

06.3.3 Il-Kunsill qabel unanimament. 

 

06.4 Komunikazzjoni mis-Sindku. 

46/3332/19/I Email mingħand Ungeriż jitlob il-permess biex jorganizza attività fil-
Pembroke P&R biex titfakkar bħala ġurnata għall-komunità 
Ungeriża. 

06.4.1 Is-Sindku Dean Hili għamel referenza għall-korrispondenza 46/3332/19/I, 
fejn ippropona li jingħata l-permess għal din l-attività, bil-kundizzjonijiet 
maqbula fil-korrispondenza u cioe`, li l-attività tkun limitata għal ammont ta’ 
siegħat li ma jkunux qabel il-11:00am u mhux aktar tard mis-6:00pm, u li ma 
tindaqq l-ebda mużika amplifikata. L-organizzatur jeħtieġ jintalab depożitu li 
l-Kunsill jirritjeni bl-intiża ċara li l-organizzatur irid inaddaf is-sit u jħallih fi stat 
tajjeb, liema depożitu jiġi rilaxxat lill-organizzatur wara li jsiru l-verifiki.  

06.4.2 Il-Kunsillier Désirée Vella Brincat issekondat. 

06.4.3 Il-Kunsill qabel unanimament. 

46/3338/19/I Email mingħand id-Diviżjoni għall-Gvern Lokali dwar sistemi ta’ Live-
Streaming. 

06.4.4 Is-Sindku Dean Hili għamel referenza għall-korrispondenza 46/3338/19/I, 
fejn ippropona li l-Kunsill għandu jitlob lill-kumpanija l’installat is-sistema u 
qed tipprovdi s-servizz, biex tipprovdi stima għal dak li qed jintalab mid-DGL. 

06.4.5 Il-Kunsillier Charles Cesare issekonda. 

06.4.6 Il-Kunsill qabel unanimament. 

46/3342/19/I Email mingħand l-HSBC jistaqsu jistgħux jagħmel clean up 
f’Pembroke f’xi post ħdejn il-baħar. 

06.4.7 Is-Sindku Dean Hili għamel referenza għall-korrispondenza 46/3342/19/I, 
fejn ippropona li l-post indikat għandu jkun ħdejn it-Torri tal-Madliena lejl l-
iskola Sekondarja ta’ Pembroke. 

06.4.8 Il-Kunsillier Désirée Vella Brincat issekondat. 

06.4.9 Il-Kunsill qabel unanimament. 

46/3428/19/I Email mingħand kumpanija privata bi proposta biex fil-parkeġġ li 
hemm f’Misraħ il-Fortizza isir proġett ta’ pannelli fotovoltajiċi. 

06.4.10 Is-Sindku Dean Hili għamel referenza għall-korrispondenza 46/3428/19/I, 
fejn ippropona l’issir diskussjoni dwar is-suġġett, fid-dawl tal-fatt li mill-
katalgu mibgħut, is-sistema tidher viżwalment intrusiva b’tali mod li tbiddel il-
karattru tal-ispazju minn wieħed miftuħ għal spazju ta’ wieħed ikkundizzjonat 
minn ‘clutter’, minkejja l-benefiċċji ambjentali tiegħu. 

06.4.11 Wara diskussjoni, s-Sindku Dean Hili ippropona li tali inizjattiva, dejjem jekk 
ikun il-każ, tkun tista’ issir wara li l-Kunsill joħroġ sejħa pubblika. 

06.4.12 Il-Kunsillier Raymond Lanzon issekonda. 

06.4.13 Il-Kunsill qabel unanimament. 

46/3452/19/I 

46/3468/19/O 

Email li l-Kunsill bagħat lill-kumpanija privata dwar attività proposta 
fil-Pembroke Park & Ride prevista għas-sajf 2020. 

06.4.14 Is-Sindku Dean Hili għamel referenza għall-korrispondenza 46/3452/19/I u 
46/3468/19/O, fejn ippropona li l-Kunsill ma jsibx oġġezzjoni għal din it-talba 
suġġett li jinkisbu l-permessi kollha neċessarji. 

06.4.15 Il-Kunsillier Raymond Lanzon issekonda. 

06.4.16 Il-Kunsill qabel unanimament. 

46/3508/19/I Email mingħand residenta u xi entitajiet oħra jitolbu laqgħa mal-
Kunsill dwar l-upgrading tat-toroq madwar Pembroke. 

06.4.17 Is-Sindku Dean Hili għamel referenza għall-korrispondenza 46/3508/19/I, 
fejn ippropona li l-Kunsill jagħmel laqgħa nformattiva u ta’ konsultazzjoni 
miftuħa biss għar-residenti ta’ Pembroke (fejn min jattendi ser ikun mitlub 
jippreżenta document li juri li huwa resident) nhar it-Tlieta 5 ta’ Novembru 
2019 fis-6:00pm fis-sala tal-Kunsill. Il-kelliem informa lill-Kunsill li għal din il-
laqgħa diġa ikkonfermaw li ser ikunu preżenti rappreżentanti ta’ Infrastruttura 
Malta biex jispjegaw il-proġett. 

06.4.18 Il-Kunsillier Charles Cesare issekonda. 

06.4.19 Il-Kunsill qabel unanimament. 

46/3580/19/I Email mingħand GreenPak jistaqsu lill-Kunsill jekk huwiex ser 
jipparteċipa fl-inizjattiva Nirriċikla għall-Istrina. 

06.4.20 Is-Sindku Dean Hili għamel referenza għall-korrispondenza 46/3580/19/I, 
fejn ippropona li l-Kunsill jipparteċipa, billi jħeġġeġ lir-residenti jġemmgħu t-
tappijiet fi djarhom u jwassluhom il-Kunsill. 

06.4.21 Il-Kunsillier Charles Cesare issekonda. 

06.4.22 Il-Kunsill qabel unanimament. 

46/3597/19/I Protest Ġudizzjarju minn 356 Holding Limited kontra l-AKL u l-
Kunsilli Lokali kollha vis-a-vis l-ftehim milħuq bejn l-AKL għan-nom 
tal-Kunsilli Lokali u l-kumpanija Faces Consultants Limited. 

06.4.23 Is-Sindku Dean Hili għamel referenza għall-korrispondenza 46/3597/19/I, 
fejn ippropona li l-Kunsill jirratifika d-direzzjoni li l-AKL ingħatat il-mandat biex 
twieġeb għan-nom tal-Kunsill Lokali kif ukoll direzzjoni lill-Avukat tal-Kunsill 
biex jikkomunika mal-Avukat tal-AKL biex jara li jkunu mħarsa l-interessi tal-
Kunsill. 

06.4.24 Il-Kunsillier Raymond Lanzon issekonda. 

06.4.25 Il-Kunsill qabel unanimament. 

06.4.26 Is-Sindku Dean Hili rrimarka li diversi cycling bars li saru li kienu jinkludu 
reklamar favur id-donazzjoni tad-demm, qed jiġu vandalizzata. Fid-dawl ta’ 
dan il-kelliem ippropona li fejn jiġu vandalizzata, għandhom jinbidlu u isiru 
pjanċi u sticker fuqhom bil-messaġġ edukattiv kif kien. 

06.4.27 Il-Kunsillier Charles Cesare issekonda. 

06.4.28 Il-Kunsill qabel unanimament. 

06.4.29 Il-Kunsillier Raymond Lanzon irrimarka li l-Kunsill għandu jagħmel pressjoni 
mal-MTA minħabba t-telqa li hemm fi Ġnien Pembroke fosthom minħabba 
safety material li hemm bżonn li jinbidel. 

06.4.30 Is-Sindku Dean Hili rrimarka li l-Kunsill kellu ilment li resident qed jinqatalu 
d-dawl kull meta jixgħel id-dawl pubbliku tat-triq. Il-kelliem fakkar li s-sena l-
oħra ukoll kien hemm ċirkostanzi simili fejn fil-maġġoranza tal-każi rriżulta li 
l-problema ma tkunx mill-lampi iżda mis-sistema li l-inkwilini jkollhom 
f’darhom. Fid-dawl ta’ dan il-kelliem ippropona li meta resident jagħmel talba 
simili, dan għandu jiġi nfurmat li l-Kunsill ikun lest li jara jekk il-problema tkunx 
ġejja minn xi lampa fit-triq suġġett li jekk ma jkunx il-każ, ir-resident ikollu 
jħallas għall-ispejjeż li jkunu saru fix-xejn. Il-kelliem ippropona wkoll li biex 
ikun jista’ isir ix-xogħol, min jagħmel it-talba jkun mitlub jagħmel depożitu ta’ 
€250.00 li jingħata lura kollu jew parti minnu skond kif jirriżulta l-każ.  

06.4.31 Il-Kunsillier Désirée Vella Brincat issekondat. 

06.4.32 Il-Kunsill qabel unanimament. 

06.4.33 Is-Sindku Dean Hili fakkar lill-membri tal-Kunsill li nhar il-Ħadd 20 ta’ Ottubru 
hemm l-attività’ dwar l-għoti tad-demm u nhar il-Ħamis 31 ta’ Ottubru 2019 
ser issir l-attività’ tal-Halloween. 



5 minn 9 | P a ġ n a  
Minuti tal‐Kunsill Lokali Pembroke – 2019/06 ‐ Tminn Leġislatura 

06.4.34 Dwar l-attività tal-Halloween, is-Segretarju Eźekuttiv Kevin Borg fakkar lill-
membri tal-Kunsill li hemm bżonn li xi ħadd jara li jitwaħħlu t-tabelli ta’ 
direzzjoni, dakinhar jitpoġġew il-barriers biex jingħalqu t-toroq u jitwaħħlu t-
tabelli kif ukoll li l-istess affarijiet jitneħħew wara li tintemm l-attività. Il-kelliem 
fakkar li bħalissa l-Kunsill m’għandu ebda ħaddiema assenjata miegħu li 
jistgħu jagħmlu dan ix-xogħol. 

06.4.35 Is-Sindku Dean Hili, il-Kunsillier Charles Cesare u il-Kunsillier Raymond 
Lanzon offrew li jagħmlu dan ix-xogħol huma. 

 

06.5 Tweġibiet għall-Mistoqsijiet tal-Kunsillieri. 

06.5.1 Peress li ma kienx hemm mistoqsijiet, is-Sindku Dean Hili għadda għall-item 
li kien imiss. 

 

06.6 Rapporti, ilmenti u ordnijiet ta’ xogħlijiet. 

06.6.1 Is-Segretarju Eżekuttiv Kevin Borg ippreżenta lill-Kunsill: 

 Internal Memo Memo 26/2019 - Laqgħa dwar il-Pjan ta’ ħidma (Dok. 
1) 

 Internal Memo 27/2019 - PLC-K-02-2019 - Kwotazzjoni għall-mobile 
app (Dok. 2) 

 Internal Memo 28/2019 - PLC-K-03-2019 - Outdoor gym equipment 
(Dok. 3) 

 Internal Memo 29/2019 - PLC-K-04-2019 - Multi purpose court fencing 
(Dok. 4) 

 Internal Memo 30/2019 - PLC-K-05-2019 - Railings Ġnien ta' Kalkutta 
u Ġnien Indipendenza (Dok. 5) 

 Internal Memo 31/2019 - Lista ta' works orders maħruġa bejn laqgħa 
referenza 04/K8/19 u 06/K8/19 (Dok. 6) 

 Internal Memo 32/2019 - Lista ta' laqgħat li saru bejn laqgħa referenza 
04/K8/19 u 06/K8/19 (Dok. 7) 

06.6.2 Is-Sindku Dean Hili għamel referenza għal Internal Memo 27/2019 dwar 
PLC-K-02-2019 - Kwotazzjoni għall-mobile app, fejn ippropona li l-Kunsill 
jagħżel l-irħas offerta. 

06.6.3 Il-Kunsillier Charles Cesare issekonda. 

06.6.4 Il-Kunsill qabel unanimament. 

06.6.5 Is-Sindku Dean Hili għamel referenza għal Internal Memo 28/2019 dwar 
PLC-K-03-2019 - Outdoor gym equipment, fejn ippropona li l-Kunsill jagħżel 
l-irħas offerta li hija kompatibbli ma dak li talab il-Kunsill. 

06.6.6 Il-Kunsillier Charles Cesare issekonda. 

06.6.7 Il-Kunsill qabel unanimament. 

06.6.8 Is-Sindku Dean Hili għamel referenza għal Internal Memo 29/2019 dwar 
PLC-K-04-2019 - Multi purpose court fencing, fejn ippropona li fid-dawl li l-

ispiża hija aktar minn dak previst, il-Kunsill għandu jara li jinħarġu offerti 
permezz tal-epps. 

06.6.9 Il-Kunsillier Désirée Vella Brincat issekondat. 

06.6.10 Il-Kunsill qabel unanimament. 

06.6.11 Is-Sindku Dean Hili għamel referenza għal Internal Memo 30/2019 dwar 
PLC-K-05-2019 - Railings Ġnien ta' Kalkutta u Ġnien Indipendenza, fejn 
ippropona li fid-dawl li l-ispiża hija aktar minn dak previst, il-Kunsill għandu 
jara li jinħarġu offerti permezz tal-epps meta jkun il-waqt li l-Kunsill jagħmel 
upgrading tas-sit kollu ta’ Ġnien Madre Teresa ta’ Kalkutta. 

06.6.12 Il-Kunsillier Charles Cesare issekonda. 

06.6.13 Il-Kunsill qabel unanimament. 

06.6.14 Is-Sindku Dean Hili għamel referenza għal Internal Memo 31/2019 dwar 
works orders maħruġa bejn laqgħa u oħra, fejn ippropona r-ratifikazzjoni 
tagħhom, liema works orders inħarġu skond l-esiġenzi li kellu l-Kunsill. 

06.6.15 Il-Kunsillier Charles Cesare issekonda. 

06.6.16 Il-Kunsill qabel unanimament. 

 

06.7 Rapport Finanzjarju Kwart 3 (Jannar - Settembru 2019). 

04.7.1 Is-Sindku Dean Hili ppreżenta r-rapport finanzjarju għall-perjodu Jannar sa 
Settembru 2019. (Dok. 8) Fid-dawl li ma kien hemm ebda tibdil mir-rapport 
kif ippreżentat, is-Sindku Dean Hili ippropona l-approvazzjoni tiegħu. 

04.7.2 Il-Kunsillier Raymond Lanzon issekonda. 

04.7.3 Il-Kunsill qabel unanimament. 

 

06.8 Programm ta’ Ħidma għall-Ħames Snin li ġejja. 

04.8.1 Is-Sindku Dean Hili għamel referenza għall-laqgħa pubblika li saret fit-30 ta’ 
Ottubru 2019 fejn ir-rapport ġie preżentat lir-residenti u ma kien hemm ebda 
oġġezzjonijiet għalih. Għal dan il-għan il-kelliem ippropona li d-dokument jiġi 
approvat kif ippreżentat. (Dok. 9) 

04.8.2 Il-Kunsillier Raymond Lanzon issekonda. 

04.8.3 Il-Kunsill qabel unanimament. 

 

06.9 PA 03807/17 u PA 05533/19 - Il-Proġett City Centre minn db 
Group. 

06.9.1 Is-Sindku Dean Hili għamel referenza għall-korrispondenza 46/3474/19/I, 
46/3487/19/I, 46/3536/19/I, 46/3589/19/I, 46/3624/19/I u għall-Construction 
Management plan marbut ma’ PA3807/17 fejn ippropona li dan jiġi approvat 
mill-Kunsill. Il-kelliem ippropona wkoll li l-Kunsill għandu jiġbed l-attenzjoni 
għal fatt illi r-rapport bħal donnu jixħet ir-responsabbiltà għall-użu ta’ 
makkinarju ħażin u li jniġġeż fuq il-kuntratturi, li wara kollox sew ikun qiegħed 
jidħol fi ftehim magħhom l-istess żviluppatur. Il-kelliem żied li mhux biss dan 

m’għandux iseħħ, imma l-iżviluppatur għandu jkollu d-dmir u l-obbligu kollu li 
jara li dan fil-fatt ma jsirx, u jara wkoll li l-ħaddiema li jkunu qiegħdin jaħdmu 
fis-sit, jaħslu l-inġenji, jgħattuhom skond il-liġi qabel joħorġu mis-sit u jagħmlu 
dak kollu li hu neċessarju biex l-inkonvenjent l’indubbjament ser ikun hemm, 
jitnaqqas b’kull mod possibbli. Żied ukoll li l-iżviluppatur irid jara wkoll li l-
ħinijiet tax-xogħol, partikularment dawk ix-xogħlijiet li jqanqlu ħsejjes u 
vibrazzjonijiet kbar li għandhom it-tendenza li jiddisturbaw il-paċi pubblika, 
ma jsirux matul il-ħinijiet ta’ bil-lejl, jew kmieni filgħodu qabel tlugħ ix-xemx.  

06.9.2 Il-Kunsillier Raymond Lanzon issekonda. 

06.9.3 Il-Kunsill qabel unanimament. 

 

06.10 PA 06089/19 - Upgrading ta’ Triq Sant Andrija u diversi mini. 

06.10.1 Is-Sindku Dean Hili għamel referenza għall-korrispondenza 46/3475/19/I 
dwar PA 06089/19, proġett propost minn Infrastruttura Malta għall-upgrading 
tan-network ta’ toroq fosthom Triq Sant’Andrija, mina minn parti s’oħra ta’ 
Pembroke kif ukoll upgrading tal-junctions kollha tad-dħul u l-ħruġ minn 
Pembroke, fejn ippropona li fil-prinċipju l-Kunsill ma jsibx oġġezzjoni għall-
proġett kif propost għajr li l-Kunsill ma jaqbilx li Triq Anzio għandha tintmiss 
u li din għandha żżomm il-karattru kwiet illi llum hija mfittxija għaliha, fid-dawl 
tal-fatt ukoll li din tifred iż-żewġ partijiet tas-sit hekk imsejjaħ il-picnic area, kif 
ukoll li l-Kunsill iħoss li huwa mportanti li jinstabu alternattivi biex il-bokka tal-
mina proposta wara l-iskola San Miguel, tersaq aktar lejn Triq Sant’Andrija 
biex kemm jista’ ikun l-impatt ambjentali l’inevitabbilment ser ikun hemm, jiġi 
minimizzat kemm jista` jkun possibbli. Il-kelliem żied li l-Kunsill jeħtieġ ukoll 
jagħmilha ċara li kull intervent fi Triq Walter Ganado għandu jkun minimu u li 
ma jkunx intrusiv iżżejjed b’tali mod li t-triq imsemmija titlef il-karattru u l-
ġmiel naturali tagħha. 

06.10.2 Il-Kunsillier Charles Cesare issekonda. 

06.10.3 Il-Kunsill qabel unanimament. 

 

06.11 PA 07851/19 - Żvilupp propost minn Verdala International 
School. 

06.11.1 Is-Sindku Dean Hili għamel referenza għall-korrispondenza 46/3476/19/I 
dwar PA 07851/19 (Construction of two detached blocks within school 
premises including demolition of existing non-scheduled building. Proposal 
includes car park resurfacing and reconfiguration, in addition to alterations to 
vehicular entrance and exit), fejn ippropona li l-Kunsill joġġezzjona għal fatt 
illi l-footprint eżistenti diġa tikkawża siegħat sħaħ ta’ traffiku fil-lokalità 
f’ħinijiet differenti tal-ġurnata u kull meta jkun hemm attivitajiet fl-iskola 
msemmija. Il-kelliem irrimarka li f’każ illi jiġi approvat aktar żvilupp fl-ispazji 
miftuħa għall-parkeġġ fil-kumpless tal-iskola, dan ser ikompli jkollu impatt 
devastanti f’żona mill-aktar problematika fil-lokalità, bil-kawża tal-problemi 
msemmija jkunu l-iskola Verdala, u l-kumpless tal-MUSEUM.  

06.11.2 Il-Kunsillier Charles Cesare issekonda. 

06.11.3 Il-Kunsill qabel unanimament. 

06.12 Lampi tad-dawl Triq Manuel Buhagiar. 

06.12.1 Is-Sindku Dean Hili għamel referenza għad-deċiżjoni meħuda fl-aħħar 
laqgħa fejn irrimarka li wara konsultazzjoni mar-residenti konċernata, kien 
hemm numru minnhom li qed joġġezzjonaw li tiġi nstallata lampa tad-dawl 
mal-faċċata tad-dar tagħhom. Il-kelliem irrimarka li fid-dawl ta’ dan il-Kunsill 
ser jara li fejn ma kienx hemm problemi, l-lampi jiġu nstallata, filwaqt li fejn 
kien hemm l-oġġezzjonijiet dawn ser jibqgħu kif inhuma. 

06.12.2 Il-Kunsillier Désirée Vella Brincat issekondat. 

06.12.3 Il-Kunsill qabel unanimament. 

 

06.13 Lampi tad-dawl Triq Giorgio Mitrovich. 

06.13.1 Is-Sindku Dean Hili għamel referenza għall-komunikat li l-Kunsillier Charles 
Cesare għamel mas-Segretarju Eżekuttiv Kevin Borg fejn irrimarka li biex 
isiru 2 lampi tad-dawl fuq arbli u oħra m’arblu eżistenti fil-parti ta’ Triq Giorgio 
Mitrovich bejn Triq ANZAC u Triq FX Caruana, l-ispiża hija stmata li tkun ta’ 
madwar €7,500.00. Fid-dawl ta’ dan il-kelliem ippropona li dan ix-xogħol jiġi 
ordnat. (Dok 10 u 11)) 

06.13.2 Il-Kunsillier Charles Cesare issekonda. 

06.13.3 Il-Kunsill qabel unanimament. 

 

06.14 Ċentru għall-Anzjanità Attiva. 

06.14.1 Is-Sindku Dean Hili għamel referenza għall-laqgħa li attenda l-Kunsillier 
Raymond Lanzon fejn talab il-kummenti tiegħu. 

06.14.2 Il-Kunsillier Raymond Lanzon irrimarka li kellu laqgħa mas-Sa Cynthia 
Formosa mill-Anzjanità Attiva u Kura fil-Komunità fejn ġie nfurmat li l-AACC 
qed tipprovdi servizz ta’ Active Ageing Centre. Irrimarka li huma qed 
jobbligaw irwieħhom li joffru Tutors li jmexxu sessjonijiet t’anzjanità attiva’ u 
l-Kunsill ikun meħtieġ li jipprovdi sala darba fil-ġimgħa jew aktar min fejn 
ikunu jistgħu jsiru l-attivitajiet għall-anzjani, kif ukoll xi refreshments. Il-kelliem 
żied li l-attivitajiet proposta jinkludu drama, eżerċizzju fiżiku, crafts, arti u 
letteratura, l-istorja ta’ Malta, eċċ, liema sessjonijiet jinfirxu fuq sitt xhur, 
dejjem skond ix-xewqa tal-anzjani. Il-kelliem temm jinforma lill-Kunsill li l-
ħsieb huwa liċ-ċentru jibda jopera mis-sena li ġejja. Fid-dawl ta’ dan il-kelliem 
ippropona li l-Kunsill jaqbel fil-prinċipju li l-faċilita’ tal-Kunsill tiġi provduta 
darba fil-ġimgħa mill-AACC u l-attivitajiet iridu jsiru bil-koperazzjoni tal-
Kunsill. 

06.14.3 Il-Kunsillier Charles Cesare issekonda. 

06.14.4 Il-Kunsill qabel unanimament. 

06.14.5 Is-Sindku Dean Hili rrimarka li l-Kunsill irid jara ukoll x’kundizzjonijiet hemm 
fil-kuntratt propost. 

06.14.6 Is-Segretarju Eźekuttiv Kevin Borg informa lill-Kunsill li kull ftehiem l’issir 
huwa mportanti li ma jiżdiedx aktar xogħol amministrattiv fuq l-uffiċċju 

amministrattiv, speċjalment ma’ setting up, tindif u servizzi oħra anċillari li ma 
jkunux kompatibbli mal-job description tal-impjegati. 

 

06.15 Kunsiderazzjoni u Approvazzjoni tal-iskeda ta’ pagamenti. 

06.15.1 Is-Sindku Dean Hili ppreżenta l-iskeda tad-dħul u ħruġ. (Dok. 12, 13, 14, 15 
u 16) 

06.15.2 Wara li l-Kunsilliera raw u skrutinaw il-kontijiet ippreżentati, is-Sindku Dean 
Hili ippropona l-approvazzjoni tal-kontijiet kollha kif ippreżentata. 

06.15.3 Il-Kunsillier Raymond Lanzon issekonda. 

06.15.4 Il-Kunsill qabel unanimament. 

 

06.16 Mozzjonijiet. 

06.16.1 Is-Sindku Dean Hili nforma li ma kienu daħlu ebda mozzjonijiet u għalhekk 
għadda għal-item li kien imiss. 

 

06.17 Tmiem tal-Laqgħa u data tas-seduta li jmiss. 

06.17.1 Il-Kunsillier Charles Cesare ippropona li l-laqgħa li jmiss tibda fil-5:00pm 
minflok fil-5:30pm. 

06.17.2 Is-Sindku Dean Hili issekonda. 

06.17.3 Il-Kunsill qabel unanimament. 

06.17.4 Il-laqgħa ntemmet fis-19.45pm u ġiet aġġornata għal nhar il-Ħamis 28 ta’ 
Novembru 2019 fil-5:00pm. 

Konfermati, illum 28 ta’ Novembru, 2019 

 

 

 

 

 

IFFIRMATA IFFIRMATA 
Avv. Dean Hili Kevin Borg 
Sindku Segretarju Eżekuttiv  














































































































